Maandag

Kol 1: 1, 2, 13 — 22; Efe. 4. 4 — 6. Teks: Kol. 1: 18: “Hy is die Hoof van sy liggaam,
die kerk." Tema:" Christus maak ons deur sy menslike liggaam sy kerk." Die Here
Jesus skep sy kerk deur sy liggaam, deur wie Hy as mens vandag in die hemel is.
Daarom noem die Here die gemeenskap wat Hy deur sy liggaam skep, die kerk, “sy
liggaam.” Wanneer die Here die nagmaal instel verklaar Hy van die brood: “Dit is my
liggaam vir julle.” (1 Kor. 11: 24) en van die wyn: “Drink almal daaruit want dit is my
bloed.” (Mat. 26:28) Jesus verklaar nie met die brood en wyn dat “Dit is julle liggaam”
of dit is “Julle bloed” nie. Die brood en wyn is tekens van die Here Jesus se liggaam
en bloed, van Hom as mens van vleis en bloed. Jesus verklaar ook nie dat die brood
en wyn is die Vader se liggaam of die Heilige Gees se liggaam nie. Dit is sy liggaam
en sy bloed. Dit is tekens van sy menswees na liggaam, siel en gees, toe en soos
Hy vandag nog mens van liggaam, siel en gees in die hemel is. Wanneer Paulus dan
die gemeente van die Here sy liggaam en die Here die Hoof van die liggaam noem,
moet ons hierdie verklaring altyd hoor en sien volgens die woorde van die Here by
die nagmaal: “Dit is my liggaam vir julle.” Die Here skep sy kerk, deur wie Hy as
mens is vandag. Die nhagmaal wys ons hoe is Jesus Christus die Hoof van sy
liggaam, die gemeente! Preek beskikbaar op Google by ngkerklevubu.co.za Ds.
Petrus

Dinsdag

Kol 1: 1, 2, 13 — 22; Efe. 4. 4 — 6. Teks: Kol. 1: 18" “Hy is die Hoof van sy liggaam die
kerk." Tema:" Christus maak ons deur sy menslike liggaam sy kerk." Christus is die
Hoof van sy liggaam beteken nooit dat Jesus is die kop en ons is die lyf nie! Dit
beteken Hy is die Hoof van sy héle liggaam, van kop tot tone! Hoof beteken
oorsprong in die sin van “die bron” waaruit die hele liggaam na vore kom. Paulus
kwalifiseer dadelik na vers 18 dat Christus Hoof is omdat hy die oorsprong van die
kerk is Hoe Jesus Christus die bron van sy liggaam die kerk is, is deur “die
Eersgeborene” te wees wat uit die dood opgestaan het om “in alles die eerste plek in
te neem.” Christus is die Eersgeborene wie vandag ook die eerste mens is wat as
mens uit die dood uit opgestaan het om vir altyd as mens van liggaam, siel en gees
te wees. SO is Hy die oorsprong van die gemeente wie sy liggaam is. Christus wys
sy eerste plek met die nagmaal in die woorde “Dit is my liggaam vir julle.” Dit word in
Kol 1: 22 s6 verduidelik: “maar nou het Hy julle deur sy liggaam met Homself
versoen, sodat Hy deur sy dood julle heilig, sonder foute en onberispelik voor Hom
kan stel.” Deur sy liggaam as mens neem die Here Jesus Christus die eerste plek in
as die Eersgeborene! Hy is die eerste mens wat heilig gebore is uit die maagd Maria
(Luk. 1: 35), wie as heilige mens moes sterf as sondaar (Kol. 1: 22) om die eerste
plek in te neem onder die oordeel, die woede en toorn van God. Deur sy opstanding
uit die dood as Eersgeborene, beklee Hy vandag ook die eerste plek deur self die
heilige en regverdige mens aan die regterhand van die Vader te wees in die hemel.
"Eerste plek inneem" beteken Hy is die eerste mens wie s¢ is: “Dit is my liggaam vir
julle!” Daar is nie 'n tweede, derde en vierde geboorte om uit die maagd Maria
gebore te word, onder Pontius Pilatus te ly, gekruisig te word en uit die dood uit op te



staan nie. Daarom beteken “eerste plek inneem as Eersgeborene” om die énigste
plek as die oorsprong en bron in te neem. Preek beskikbaar op Google
by ngkerklevubu.co.za Ds. Petrus

Woensdag

Kol 1: 1, 2, 13 — 22; Efe. 4. 4 — 6. Teks: Kol. 1: 18: “Hy is die Hoof van sy liggaam die
kerk." Tema:" Christus maak ons deur sy menslike liggaam sy kerk." Hoe Christus
die Hoof, die oorsprong is en ons sy liggaam is, kan ons met 'n voorbeeld toelig: die
eerste sel waaruit 'n hele mens ontwikkel! Die eerste sel waaruit elke mens as mens
ontwikkel is die DNA molekule wat gevorm word in konsepsie. Elke verskillende
soort sel van elke verskillende soort orgaan, breinselle, oogselle, speekselklierselle,
longselle, hartselle, maag- en ingewande-selle, nier, lewer en pankreasselle,
ontwikkel uit net een DNA molekule! Die eerste sel is eerste in alles! Hy neem die
eerste plek in alles in! Dit is nie om die baas-sel te wees nie. Dit is nie om die sel te
wees wat alles organiseer en bestuur nie. Dit is nie om die sel te wees soos wat elke
ander sel moet lyk en werk nie. Dit is om die sel te wees waaruit alle ander ontstaan
en wat elkeen dieselfde DNA het as die eerste sel! So is Christus die Een wat in
elkeen wie sy liggaam is, die eerste plek inneem: elkeen ontstaan uit Hom en elkeen
bevat innerlik dieselfde kern wie Hy as mens in Homself is: rein, heilig, foutloos,
regverdig en onberispelik vir God! Christus se heiligheid, regverdigheid, foutloosheid
en onberispelikheid is sy DNA as mens wat Hy skép in elke mens wie Hy deel van sy
liggaam maak. Elke lid (dus élke gelowige) van die liggaam van Christus ontstaan uit
die vereniging en eenheid met wie Hy as mens is en deel innerlik wie Christus as
mens vir God is: om heilig en regverdig te wees vir God. Christus is ons Hoof omdat
Hy ons skep uit wie Hy as mens is en innerlik laat wees wie Hy as mens is, terwyl
ons elkeen ons eie liggaam, siel en gees het en heeltemal ander mense as Jesus
Christus is. Deur sy liggaam as mens maak Hy, die Eersgeborene ons wie ons is.
Déaarom word ons sy liggaam genoem. Ons is in ons eenheid met Hom gevorm om
te wees wie ons vir God is: mense met sy DNA — heilig en regverdig vir God! Preek
beskikbaar op Google by ngkerklevubu.co.za Ds. Petrus

Donderdag

Kol 1: 1, 2, 13 — 22; Efe. 4: 4 — 6. Teks: Kol. 1: 18 “Hy is die Hoof van sy liggaam, die
kerk." Tema:" Christus maak ons deur sy menslike liggaam sy kerk." Afgodsdiens
keer hierdie evangelie dat Christus die Hoof, die oorsprong van die kerk is, en die
kerk sy liggaam is, heeltemal onderstebo. Geestelikes verdraai vandag die evangelie
s6 dat Hoof en liggaam die totaal nuwe betekenis kry van 'n kop en 'n lyf. Die kern
van hierdie verskriklike dwaling is dat geestelikes mense oortuig dat 'n goddelike
gees binne in hulle maak hdlle God se liggaam. Hulle beliggaam God se
goddelikheid. Daarom moet hulle dan as God se goddelike liggaam Jesus aanstel as
die Hoof van God se liggaam. Soé is hulle God se goddelike lyf en sé maak hulle
Jesus die kop, die hoof van hulle goddelike liggaam. Kan jy s iets in de nagmaal
raaksien? Die brood en wyn is tekens van 'n goddelike gees wat ons God se liggaam
maak sodat 6ns Jesus die Hoof van God se liggaam kan maak? Dit is die



afgodsdiens wat met die kindernagmaal die geestelikheid van die kerk gemaak is:
ons is God se geestelike, goddelike liggaam wat Jesus koning maak! Hierdie
afgodsdiens maak dat die kerk van die Here en die Here as Hoof van sy liggaam
heeltemal verwring word om totaal iets anders wees. Christus is nou 'n totaal ander
hoof van 'n totaal ander liggaam. Die sin waarmee hulle hierdie verdraaiing begin
klink s6: “Ons moet Jesus die eerste plek in ons lewe, ons gesin, ons familie en ons
land gee!” Daarteenoor: God se Woord sé Jesus het as Eersgeborene sélf die eerste
plek ingeneem as mens wat uit die dood uit opgestaan het. Christus neem die eerste
plek in om ons by sy liggaam, sy menswees in te sluit in die hemel. Maar geestelikes
géé (nogal!) Jesus die eerste plek deurdat halle Hom as die Baas van hulle liggaam
aanstel. Preek beskikbaar op Google by ngkerklevubu.co.za Ds. Petrus Kriel

Vrydag

Kol 1: 1, 2, 13 — 22; Efe. 4. 4 — 6. Teks: Kol. 1: 18 “Hy is die Hoof van sy liggaam, die
kerk." Tema:" Christus maak ons deur sy menslike liggaam sy kerk." Is 6ns God se
liggaam wie Jesus Koning maéak deur ons goddelike liggaam OF méaék Jesus
Christus 6ns sy kerk deur ons in te sluit in sy eie menslike liggaam in die hemel?
Christus is nie die hoof van 'n geestelike werksmag nie. Hy is die oorsprong van hulle
wat Hy in sy liggaam as mens laat deel om heilige en regverdige kinders van God te
wees. Sy liggaam maak ons wie ons is, van kop tot tone. Ons is nie 'n goddelike
werksmag wat Hom Baas maak nie. Sy liggaam maak ons wie ons is, ons is nie n
goddelike liggaam wat Hom maak wie Hy is nie. Net so: ons is nie 'n liggaam van
geestelike amptenare wie Jesus as die bestuurder en direkteur van hul liggaam
aanstel nie. Hy is nie die Hoof omdat Hy hierdie geestelike amptenare met sy
geestelike idees bestuur of direkteur omdat Hy God se geestelike instelling met
geestelike direktiewe bedryf nie. Christus is God wat ons laat deel in wie Hy as
MENS is, sodat Hy ons maak wie ons is: mense wie heilig en regverdig is vir hul
Skepper. Deur ons eenheid met sy menslike liggaam (sy menswees) maak Hy ons
wie ons is. Net so is Jesus nié geestelike skoolhoof en ons die geestelike leerskool
wat sy geestelike leerplanne moet leer en uitvoer nie. Hy is nég minder die
seremoniéle hoof terwyl ons God se volk en God se gemeenskap is wie Hy met sier
en luister vertoon. Ok nie die generaal van 'n liggaam van geestelike troepe nie. Hy
is nie 'n Geestelike bevelvoerder wie ons lei om as sy weermagseenheid sy
koninkryk op te rig, te verdedig en uit te brei nie. Hy is die Eersgeborene wat ons
insluit in sy liggaam as mens in die hemel om ons heilig en foutloos vir God se liefde
te maak. Hy is die Hoof van éns, sy liggaam! Hy is nie die kop van mense wat glo
hulle is God se lyf nie! Preek beskikbaar op Google by ngkerklevubu.co.za Ds.
Petrus.



